
© ‘A‘D Ai‘Ea A’u Nei! O Ai Fo'i Lo’u Nuw?

Ao ai ‘ea a'u nei!

O ai fo'i lo'u nuu?
1 Nofoaiga Tupu 29: 1-19

loane 3: 16-21

Fuaiupu filifilia: ‘A o ai ea a’u nei!

FALE
O ai ea foi lo’'u nuu, ina ua matou

mafaia ona fai taulaga ma le loto

faapenei? Aua mai ia te oe mea

uma lava, 0 au mea foi ua matou

foaiina atu ai ia te oe.”

faaauau itulau e 2

Lj erkoes
O le tala i le ulugalii mai

Vietiname

Tusa 0 le 13 tausaga talu aia

o tau amata le ma fale’oti ulu

ma lo’u to’alua o Mariane, e

silasila itulau ell



‘A ‘O Ai ‘Ea A‘u Nei! U Ai

Foi Lou Nuw?
mai le itulau muamua

A tatou faitau i le mataupu lenei,

tatou te maofa i le faatuatua o le

tupu o Tavita, ma le faatuatua o

lona nuu. Ma le fai mea mitamita i

lo latou Atua. Male anoano 0 mea

taua na latou foa’i mo le fausia o le

malumalu i lo latou Atua. O auro,

0 ario, O apa memea, O u’amea, 0

maataua, o laau, o maa soama, 0

maa e faavaa ai, o maa fepulafima

lanu eseese, atoa ma maa sesa.

Ae le gata i lea, ua avatu foi e

Tavita lava ia, o ana oloa taua o

auro ma ario e faaopoopo i mea

ua sao e ia ma lona nuu mo le

malumalu, e sili atu i mea na

lautogia. Ona o lona talitonuga, e

le se maota mo ia, poo se tagata o

lona nuu, ao le maota mo le Atua.

O le isi mea e tatau ona tatou

matauina, 0 le foa’i ma le loto malie.

Loto malie matai sili, loto malie alii

0 ituaiga o Isaraelu, ma alii 0

ta’ito’'aafe ma ta’ito’'aselau, ma e

pule ile galuega ale tupu. Fai mai

na fiafia le nuu, aua na foa’i ma le

loto malie. Foa’i ma le fiafia ma le

loto ato’atoa I le Alii, e pei ona tatou

faitauina i le tusi o Nofoa’iga Tupu.

Peitai, ana le talitonu Tavita i le

mea e mafua ai lo latou mau mea,

lo latou tamaoaiga, lo latou lima

malosi, lo latou mafai ona fai o se

mea, ana le talitonu Tavita ile mea

e mafua ai lo latou tamaoaiga lea,

é le faigofie ona mamulu se auro,

se ario, se apamemea, se laau poo

se maa soama poo se maa sesa.

Fanu e lima mau ma le loto foa’i le

nuu.

Aisea ua sasaa ai le oloa o le nuu

ile Atua? Aisea ua sao ai le nuu

ma le loto fiafia? Aisea ua tatala ai

‘au’afa o oloa a ‘aiga ma latou

tuuina atu mea silisili i le Alii?

Fai mai Tavita i le fuaiupu e 12 0

le 1 Nofoa’iga Tupu 29: “Mai ia te

oe le oloa ma le mamalu, 0 oe e te

pule i mea uma lava; 0 Ia te oe fol

e faateleina ma faamalosia tagata

uma lava.”

Ma le fuaiupu e 16 fai mai: “Le

Alii e, lo matou Atua, 0 le oloa uma

nei ua saunia e i matou e fai ai se

fale mo oe, mo lou suafa paia, e

mai ia te oe ia, o au mea uma foi

ia.”

E le taumate le toe tepa i tua o le

tupu o Tavita i tausaga ua mavae,

mai lona taule’ale’a; ma lona

fasiotia o Koliata i lana maata; ma

lona faasaoina o le tupu o Saulo;

le filifilia o ia e faima tupu o Isaraelu

a o lea e soifua Saulo; o lona

mulilua ia Patisepa ma lana tatalo

ina ia faamagaloina o ia; male tele

o mea na fesoasoani mai ai le Atua

ia te ia; e oo lava fo’ i lona lava

atalii o Apisaloma na fouvale ma

sii le taua ia teia. Ae sa fesoasoani

mai lava le Atua ia te ia, ma

faasaoina 0 ia.

O le a goto le la o lona soifua,

ona toe tepa ai lea i tua, ma toe

manatua le alofa ma le agalelei o

lona Atua ia te ia. Se alofa ina a

tele! Se mamalu na faapaleina ai

Oiainaatele! Se tamao’aiga na ia

maua ina a tele! Le tamao’aiga ma

le mamalu lea na vaavaai lai le

teine Seepa, le tupu tama’ita’i o lea

malo, ma faapea ane, ua matua

tele mea ua ou vaavaai atu iai, i lo

mea na ou faalogo iai. Ona alaga

ai lea o Tavita ma faapea ane: ‘A

‘o ai ea au nei? O ai ea fo’ lo’'u

nuu ina ua matou mafaia ona fai

taulaga ma le loto faapenei? Fai

taulaga ma le loto fiafia!

Ua manatu Tavita i ona sese e

tele. Ua manatu 0 ia ua ia le faia le

malumalu ona ua toto ona lima. Ua

masaa le toto o tagata i ona lima.

Aemaise le toto o Uria le tane a

Patisepa. Na mafua ai ona tatou

maua, se tasi 0 tatalo e aupito sili

ona logo lelei i le Tusi Paia, ma

ta’ita’iina ai foi tatou, lea na tatalo

ai Tavita ma faapea ane: “Le Atua

e, iae faia se loto mama mo a’u;

ma ia e faafouina se loto mau i

totonu ia te au. ‘Aua e te lafoaiina

au i ou luma; aua foi e te aveeseina

lou Agaga Paia ia te au. la

faafoisia mai ia te au le olioli o le

olataga mai ia te oe; ia e

taofimauina foi o a’u ma le loto

fiafia......O taulaga i le Atua, o le loto

momomo lea; le Atua e, e te le

inosia le loto momomo ma le

nutimomomoia!”

Na ofo tagata o se nuu i le

faatuputeleina pea o le tamaoaiga

o se fama, tiga lava ona tele o ana

mea e foaiina mo isi tagata ae

mauoloa lava.

Fai mai le tali a le fama: ‘Oi, o le

mafuaaga, ou te fiu lava e suo atu

mo le Atua nisi 0 mea na ia foai

mai mo a’u, ae toe suoina mai foie

le Atua i la’u itu, i lana suo e tele

mamao atu i la’u suo.’

la ua mae’a lo tatou malumalu!

Le Fale lupeli foui Malua. Ole fale

na tatou fausia ma le mitamita mo

lo tatou Atua. E taugata, ae tatou

te le’i solomuli ai. Tatou fai taulaga

e pei lava e leai se mea o tupu, ona

0 lo tatou fai mea ma le loto malie.

O le fale mo lo tatou Atua. E iai

faafitauli e tofotofoina ai tatou, ma

faavaivaia ai tatou, ma lo tatou

faaauau itulau e 3


